Ain ding is Hein veurege
week dudelk wodden: je
kinnen nait ales leuven wat
joe ooit veur woar verteld
is. Hai haar dat verhoal,
over de drijling, loater al
drij keer in Beerte, veur de
hoesvraauwen en in de
Tjamme, veurdroagen en
nooit het aine zegd, dat het
nait kloppen dee. En nou t
in de kraante ston, binnen
der aanmaarkens komen.

En ze haren geliek. Hein
kin zok indenken, dat de
drije zok op t haarte trapt
vuilen. Doarom wil e dat

eerst eem liek zetten. Joa,
dij overal zien neuze in
stekt, mout ook proesten...
En dat dut Hein den ook, in
t Hollands nog wel:

In het verhaal omtrent de
geboorte van de drielingen
zijn fouten geslopen, die ik
thans probeer recht te zet-
ten. De geschiedenis heb ik
persoonlijk van de dokter,
die de drielingen ter wereld
heeft geholpen. De ware
toedracht is, dat de drielin-
genrniet in de woonwagen,
maar op de Veenweg in
Beerta zijn geboren. Hulp

van buitenaf hebben ze
nooit gehad. Dat de drie-
lingen tegen mijn bewerin-
gen in opstand zijn geko-
men, is begrijpelijk. De
zoon van de drielingen heb
ik bezocht en hem dit epis-
tel voorgelezen. Hij ging er
volledig mee accoord en in
de beste verstandhouding
zijn we uit elkaar gegaan.

k Heb de baaide wichter
n braif schreven en heur
mien excuses aanboden,
zegt Hein der bie. Zo, en
nou duurt e weer oet zien
Horntje komen veur n nij
verhoal.

HEINS HORNTJE ZUNDAGS OP KLUNDERBEUNTJE

Aale koezen van de
koster in de kaggel

NIJBEERTE — Op ons
raaize in gedachten terogge in
~ de tied en deur t dérp hebben
wie lest al aanlegd bie t kefee
en bie d olle schoule. Aan ker-
ke kin je din nait veurbie goan
en dat heb ik ook ja nait doan.
Ain keer (dou dij gemestie-
kende domie mit zien jonge-
juvver vot zol) mos ik der per-
sé wezen van mien ol heer, dij

ja president-kerkvoogd was.
Mor dat heb ik joe, leuf ik, al
verteld. _

Oet miezulm bin k der ook
west. k Was wel nait van dat
geleuf, bin loater ook meer de
humanistische kaante op
goan, mor k zat der zundags
voak, omdat mien hoeszwette
aan pastorie lag en wie deur-
nander meroakels mit ons

..kerke zugt der nou oet as n ol wief, dij mit rokken omhoog
noar weg tou zit... (taikend noar n echt schilderstok van land-
volk, dat Van Dulmen Krumpetmann mouakt ket en in ain van de
horntjes in Hein zien hoes hangt)

noabers overweg konnen.
Maiste domies wazzen ook
goje redenoars en dat mog ik
geern heuren.

Om zain te loaten, dat ik der
toch nait bie heurde, gong k
nooit tussen t kerkvolk zitten,
mor op t klunderbeuntje. Doar
was mien vaste stee, noast de
orgelspeuler. Doar kon ik
mooi kieken, op koppen van t
volk doar onner en op vingers
van meester. Dij hebben wel
ais n verkeerde psaalm der oet
rappeld, mor gain mens het
dat vernomen, allenneg ik,
want k zat der ja stoef bie.

Ik kon dou zain, hou mees-
ter zien neuten 6p haar en ge-
mainte nog twij volle regels
oetzingen mos. Gain nood. Hai
het zok der meroakel oet red.
Hij sluig mit vingers op toet-
sen en poasde mit vouten og
pedoalen, je zollen leuven, dat
t echt was, z6 krachteg en
overtuugd klonk t noaspul
deur t gebaauw. Meester laag-
de en zee: ,,Wat der speulc
wordt en hou, komt der nait zc
op aan. Als der mor geluuc
komt”.

Joa, den heur ik ook weer,
hou in ain van oorlogsjoaren
de Kkerstkantate opvoerd is.
Domie Ader haar hom zulm
innander zet. t Was wat nijs en
ook omdat domie n man was,
dij indruk muik, was kerke tot

leste stee bezet. Om ain uur
smedags worren keerskes van
kerstboom aanstoken en kon t
spul begunnen. Wat was doar
n waark op doan! In t eerste
gedailte zal t Kerstverhoal mit
ales wat der tou heurt. In de
pauze kon je sokkeloa drin-
ken, zat én vergees. En dat
was te zain.

Mien laive tied, z6veul wuir
der dronken, dat lu der last
van kregen, dou kerstkantate
veul laanger duurde dan veur-
zain was. In kerke wazzen
gain teletten en onder t speu-
len kon je de vrede van t spul
ja nait bedaarven deur zo mor
noar boeten te goan. Ophollen
dus. Aan verschaaiden gezich-
ten kon je zain, dat ze doch-
ten: was t mor oflopen en hou
kom ik hier mit goud fesoun
vandoan. Noar stichtelek
woord en gezang wor hail nait
meer lusterd, net zo min as
noar meester zien noaspul.

Want t orgel was nog nait

- as hounder, dij van t rik of

‘noar ziedkaant van kerke om

de sokkeloa weer kwiet te
wodden. Redden geldt!
Schoamte haren dij ol wichter
in ainmoal de kop ofbeten, zo
haar elk mit zok zulm te doun.
Wel luipen, of t zo ofsproken
was, de jongse en de manlu
noar de rechterzied, op t olle
kerkhof. Mor goud, dat der
dou nog genog lindebomen en

...de gruine lieste der om tou, woarin kerke vrouger zo mooi oetkwam...

dat doar dij zummer n extra
dikke snee gras maaid wodden
is...
Dit dut mie ook denken aan
n gezegde van wetholder, dou
de tien mooie bomen, dij der
op ons laand stonnen, bie de
restauroatie van t gebaauw
omzoagd binnen. De gruine
lieste, woarin t zo mooi oet-
kwam, vot... ,,Kerke zogt der
nou oet as n ol wief, dij mit
rokken omhoog noar weg tou
zit”, zee wetholder. Tja... Ik
zai ook ol koster nog bie zied
van kerke op knijen in t gras
zitten, zuikend in d aaske van
kaggelloa, dij e doar omkeerd
haar. Wat was der gebeurd?

Op n zundagmoérn mos e om
zes uur al in de bainen om de
twij grode kolomkaggels goud
aan loop te kriegen. Wat n
temptoatie! Der zel n kraaie-
nust in schosstain zeten heb-
ben of piepen wazzen deur-
roest, mor t was nait waarm te
kriegen in t gebaauw. En zo'n
kolle slagt den votdoalek over
noar t kerkvolk, hou waarm
domie ook preken zel. Ze bin-
nen al n keer sikkom omko-
men van kwaalm, dou koster
allenneg mor nadde torf haar
om op t vuur te gooien...

Ol mos dizze morn slim zien
vliet doun om de brand der in
te joagen. In baaide kaggels
zat gain spiertje trek. Hai
preukelde mit n verniend ge-
zicht mit poke in t vuur, mor t
wol nait leven. ,,Den mor
bloazen” docht e, dee deksel

kracht dij e haar noar binnen.

Oasem genog, mor wat slim-
mer was: zien gebit vloog mit
en vuil maank de térven. En
net of dij der op wacht haren:
dou sluig vlam der deur en de
blinde greep, dij koster noar
zien mondveurroad dee, kulde
hom. Gain redden meer aan. t
Vuur zingde hom t hoar al van
d haand of...

Noa kerktied, dou aal t volk
noar hoes was, het ons koster
aaskeloa oetstreud bie zied
van kerke en doar zag ik hom
zitten te zuiken. Von e wat van
zien losse tanden en koezen
weer, den dee e ze in zien gro-
de op grond oetspraaide rooie
buusdouk. De slove! t Maiste
kreeg e wel weer, moar koeze-
dokter in Winschoot kin der
niks meer mit doun. Koster
zat wel aan n nij gebit vaast en
doar haar ol gain centen veur.
n Dikke tegenvaler!

Dou kon je zain wat noas-
tenlaifde was in de gemainte.
Dij zundag kreeg elk en aine
waarme gevuilens in kerke en

. dat lag zeker nait aan kolom-
kaggel of aan preek van do-
. mie. Der was n exstroa kelek-

. te, zee ons veurganger, want

. ,,ons koster het stormschoade
had”.

Joa, dij man kon t mooi zeg-
gen. En wat je der den bie
zain, as je dat in joen gedach-
ten weer heuren...

